
EKSPORT FAOLIYATINI RIVOJLANTIRISH: 
GLOBAL TAJRIBALAR VA MILLIY 

IMKONIYATLAR
D.E.Qarshiev

ISFT instituti PhD dotsenti
Orcid kodi:0009-0003-0473-4693
Annotatsiya: Ushbu maqolada eksport faoliyati va uning mohiyati yoritilgan. Shuningdek rivojlangan va rivoj
lanayotgan mamlakatlarda eksport faoliyatini tashkiliy moliyaviy jihatlari tahlil qilingan. O‘zbekistonda eksport 
ko‘rsatkichlari va ularni mohiyati tahlil qilingan. O‘zbekistonda eksport faoliyatini takomillashtirish bo‘yicha 
taklif va tavsiyalar berilgan.
Kalit so‘zlar: eksport, tashqi savdo, eksportni moliyalashtirish, eksport faoliyatini qo‘llab-quvvatlash, xalqaro 
transport koridorlari, eksport subsidiyalari, qishloq xo‘jaligi sohasi eksporti, yengil sanoat sohasi eksporti, 
eksport faoliyatida xorij tajribasi.
Abstract: This article examines export activities and their essence. Organizational and financial aspects 
of export activities in developed and developing countries were also analyzed. Export indicators and their 
importance in Uzbekistan were analyzed. Suggestions and recommendations for improving export activities 
in Uzbekistan were given.
Keywords: export, foreign trade, export financing, export support, international transport corridors, export 
subsidies, agricultural export, light industry export, foreign experience in export activities.
Аннотация: В данной статье рассматривается экспортная деятельность и ее сущность. Также были 
проанализированы организационные и финансовые аспекты экспортной деятельности в развитых 
и развивающихся странах. Проанализированы показатели экспорта и их значимость в Узбекистане. 
Были даны предложения и рекомендации по совершенствованию экспортной деятельности в Узбеки-
стане.).
Ключевые слова: экспорт, внешняя торговля, экспортное финансирование, поддержка экспорта, меж-
дународные транспортные коридоры, экспортные субсидии, экспорт сельскохозяйственной продук-
ции, экспорт легкой промышленности, зарубежный опыт экспортной деятельности.

K I R I S H
Eksport iqtisodiyotning muhim strategik sohasi hisoblanib, mamlakatning ijtimoiy-iqtisodiy rivoj

lanishi, ish o‘rinlarini yaratish, valyutani ko‘paytirish va global bozorlar bilan integratsiyalashuvning 
asosiy vositalaridan biri sanaladi. Ayniqsa, rivojlanayotgan mamlakatlar, jumladan, O‘zbekiston iqti-
sodiyoti uchun eksport yo‘nalishining samarali rivojlantirilishi zarur shartdir.

Jahon iqtisodiyotidagi raqobat keskinlashib borayotgan bugungi sharoitda eksportning diversi-
fikatsiya qilinishi, yuqori qo‘shilgan qiymatga ega bo‘lgan mahsulotlar ishlab chiqarishning kengay-
ishi va innovasion texnologiyalarning qo‘llanilishi davlat eksport siyosatining asosiy maqsadlaridan 
hisoblanadi.

Mavzuga oid adabiyotlar tahlili
Eksport faoliyatini takomillashtirish va unga tashkiliy moliyaviy qo‘llab-quvvatlash mexanizm-

lari orqali ta’sir etish bo‘yicha MDH va xorijiy mamlakatlarda ko‘plab tadqiqot ishlari olib borilgan. 
Maqolani yozish davomida Ye.Yu.Shirokova tomonidan yozilgan Rossiyada hududiy eksport faoliya-
tini qo‘llab-quvvatlashga oid maqolani o‘rgandik.1 N.O.Yakushevning eksport faoliyatini hududlarning 
iqtisodiy rivojlanishidagi o‘rni haqida yozilgan ilmiy maqolani o‘rgandik.2 N.R.Kuziyevaning O‘zbekis-
tonda eksport qiluvchilarni soliq imtiyozlari orqali moliyaviy qo‘llab-quvvatlashga bag‘ishlangan ilmiy 
maqolani o‘rgandik.3 Xitoy eksportini takomillashtirishda intensiv hamda ekstensiv usullardan foy-

1	 Широкова Е. Ю. Поддержка региональной экспортной деятельности (кейсы регионов-лидеров по росту экспортной квоты) //
Научный вестник Южного института менеджмента. – 2019. – №. 1. – С. 39-52.

2	  Якушев Н. О. Роль экспортной деятельности в экономическом развитии регионов //Экономика и социум. – 2015. – №. 2-5 
(15). – С. 310-314.

3	  Kuzieva, Nargiza. «Кузиева НР ЎЗБЕКИСТОНДА ЭКСПОРТ ОПЕРАЦИЯЛАРИНИ СОЛИҚЛАР ВОСИТАСИДА 
РАҒБАТЛАНТИРИШ МАСАЛАЛАРИ.» Архив научных исследований 24 (2020).

dalanganlik haqida Mersedes Kampi, Marko Duenas, Le Li, Xuabin Vular tomonidan yozilgan ilmiy 
maqola tahlil etildi.4 Chad  Boun, Meredit Krouli tomonidan yozilgan Xitoyning eksport ko‘rsatkichlar-
iga JST ning ta’siri haqidagi ilmiy maqola tahlil qilindi.5 Puttibarncharoensri Piyawan ва Piyathida 
Chaipunyalarning ilmiy maqolasi tahlil etildi.6 Uilyamson Nicholas, Nir Kshetri va Timothy Wilkin-
sonlarning. “AQShda eksportni rag’batlantirishning so’nggi tendentsiyalari” deb nomlangan ilmiy 
maqola tahlil etildi.7

T A D Q I Q O T  M E T O D O L O G I YA S
Ilmiy tadqiqot davomida mantiqiy va tarkibiy tahlil qilish, guruhlashtirish, o‘zaro va qiyosiy 

taqqoslash usullaridan samarali foydalanildi.Shuningdek  O‘zbekiston Respublikasi Davlat statis-
tika qo‘mitasi, Xalqaro savdo markazi (ITC), Jahon banki, BMTning UNCTAD tashkiloti va Xalqaro 
valyuta jamg‘armasi tomonidan e’lon qilingan raqamli ma’lumotlardan foydalanildi. Eksport hajm-
lari, geografiyasi, tovar tarkibi, tashqi savdo balansini tahlil qilishda MS Excel va SPSS dasturlarida 
statistik hisob-kitoblar amalga oshirildi
T A H L I L  V A  N A T I J A L A R

Eksport faoliyati keng ma’noda qaralganda, bu faqatgina mahsulot va xizmatlarni sotish emas, 
balki mamlakatning tashqi bozordagi raqobatbardoshligini oshirish, xalqaro standartlarga mos mah-
sulotlar ishlab chiqarish, logistika, marketing, valyuta siyosati va huquqiy kafolatlarni qamrab olgan 
kompleks iqtisodiy faoliyatdir.

Eksport faoliyatining asosiy vazifalari quydagilarni tashkil etadi:
•	 mahsulotlar va xizmatlarni xalqaro bozorga chiqarish;
•	 iqtisodiy o‘sishga hissa qo‘shish;
•	 yangi ish o‘rinlarini yaratish;
•	 mamlakatda valyuta tushumini ta’minlash;
•	 mahalliy ishlab chiqaruvchilarni rivojlantirish.

Eksport faoliyatini tashkil etish iqtisodiyotning global tizimga integratsiyalashuvi, raqobatbardosh-
likni oshirish va barqaror o‘sishga erishishning muhim vositasidir. Uning muvaffaqiyatli amalga oshi-
rilishi maqsadli bozor tahlili, sifatli mahsulot, huquqiy muhofaza, samarali logistika va moliyalashtirish 
mexanizmlarining jips tizimiga bog‘liq.

O‘zbekiston uchun eksportni rivojlantirish nafaqat iqtisodiy o‘sish, balki texnologik, institusional 
va madaniy yangilanish manbai bo‘lib xizmat qiladi.

Hozirgi paytda eksport salohiyatini rivojlantirishda muvaffaqiyatga erishgan ayrim mamlakatlarn-
ing tajribasi, bu sohadagi davlat siyosatining o‘ziga xos xususiyatlari hamda ulardan chiqarilgan xulo-
salar eksport strategiyasini belgilashda muhim ahamiyat kasb etadi.

Xitoy, iqtisodiy rivojlanish yo‘lida eksportga yo‘naltirilgan industrial siyosat orqali jahon bozorida 
yetakchi mavqega erishgan mamlakatdir. “Made in China 2025” davlat dasturi yuqori texnologiyali 
mahsulotlar ishlab chiqarishni kengaytirish, eksport tarkibini diversifikatsiya qilish va jahon bozorida 
raqobatbardoshlikni oshirishni ko‘zda tutadi.

Xitoy eksport strategiyasining asosiy jihatlari quydagilarni qamrab oladi:
•	  davlat subsidiyalari va soliq imtiyozlari orqali yuqori texnologiyali mahsulotlar ishlab chiqarishni 

qo‘llab-quvvatlash;
•	 innovasion tarmoqlarga yo‘naltirilgan chet el investisiyalarni jalb qilish mexanizmlari;
•	 logistika infratuzilmasining yuqori darajada rivojlanganligi.
“Made in China” brendi orqali arzon mehnat kuchi va eksportga yo‘naltirilgan sanoat siyosatini 
amalga
oshirdi. Xitoy hukumati eksport qiluvchi korxonalarni soliq imtiyozlari, yer ajratish, infratuzilma bilan 
ta’milash va valyuta siyosati orqali rag‘batlantirdi. Natijada, 2000 yilda 249 mlrd AQSH dollarini tash-
kil etgan eksport hajmi 2023 yilga kelib 3.5 trln dollardan oshdi.

4	  Campi, Mercedes, et al. «Diversification, economies of scope, and exports growth of Chinese firms.»  arXiv preprint 
arXiv:1801.02681 (2018).2018

5	  Bown, Chad P., and Meredith A. Crowley. «China’s export growth and the China safeguard: threats to the world trading 
system?.» Canadian Journal of Economics/Revue canadienne d’économique 43.4 (2010): 1353-1388.

6	  Puttibarncharoensri, Piyawan, Piyathida Chaipunya, and Vilasiness Srisarkun. «EXPORT PROCESS IMPROVEMENT.» Journal of 
Supply Chain Management: Research and Practice 15.2 (2021).

7	  Uilyamson, Nicholas C., Nir B. Kshetri va Timothy J. Wilkinson. «AQShda eksportni rag’batlantirishning so’nggi tendentsiyalari.» Mar-
keting menejmenti jurnali 21.2 (2011): 153-166.

O‘zbekistonda olib borilayotgan iqtisodiy islohatlar natijasida eksport salohiyati oshib bormoqda. 
Eksport faoliyatiga nazar tashlasak tashkiliy jihatida hali ham kamchiliklar mavjud. Eksport faoliyatini 
moliyalashtirishda ba’zi bir muammaolar ko‘zga tashlanadi. Xususan eksportni moliyalashtiruvchi 
eksport import banki faoliyat yuritmayotganligi ya’ni tashkil etilmaganligi eksport qiluvchilarni yetarli-
cha moliyalashtirilmayotganligidan darak beradi.

1-diagramm:.O‘zbekiston eksport ko‘rsatkichlari.8

2010 yildan 2024 yilgacha bo‘lgan eksport ko‘rsatkichlari tahlili shuni ko‘rsatadiki, so‘nggi yil-
larda eksport hajmida barqaror va izchil o‘sish kuzatilmoqda. Agar 2010 yilda umumiy eksport hajmi 
13,023 mln. AQSH dollarni tashkil etgan bo‘lsa, 2024 yilda bu ko‘rsatkich 27,356 mln. AQSH dollarga 
yetgan. Bu qariyib ikki barobar o‘sish bo‘lib, milliy eksport salohiyatida jiddiy o‘sish ro‘y berganini 
anglatadi.

O‘zbekiston eksport ko‘rsatkichlari 2015-2017 yillar orasida  sezilarli darajada pasaygan. Bu 
davrda xalqaro tovar narxlarining tushishi, Rossiya va Xitoy kabi hamkor davlatlar iqtisodiyotidagi 
sekinlashish, shuningdek ichki iqtisodiy islohotlarning yangi bosqichda boshlanishi ta’sir ko‘rsat-
gan. Eksport ko‘rsatkichlari 2019 yildan keyin  jadal sur’atlar bilan o‘sgan. Xususan, 2021-2023 
yillar orasida yillik o‘sish sur’ati 15-25% ni tashkil etdi. Bu eksport siyosatida diversifikatsiya, infratu
zilma yangilanishi va raqamli texnologiyalarning keng qo‘llanishi samarasi hisoblanadi. Shunindek 
O‘zbekiston eksporti tarkibida xizmatlar va qayta ishlangan mahsulotlar hissasi o‘smoqda. O‘zbekis
ton eksportining asosiy qismini avval faqat mineral resurslar tashkil qilgan bo‘lsa, so‘nggi yillarda 
xizmatlar, tayyor mahsulotlar, kimyo va mashinasozlik sohalarining ulushi ortmoqda.
2-diagramma;O‘zbekiston eksportining takibiy tuzilmasi.9

Eksport har qanday mamlakatning tashqi savdo balansini yaxshilash, milliy valyuta barqarorligini 

8	  https://stat.uz/uz/rasmiy-statistika/merchandise-trade-2
9	  https://stat.uz/uz/rasmiy-statistika/merchandise-trade-2

taʼminlash va iqtisodiy o‘sishni rag‘batlantirishda muhim rol o‘ynaydi. 2024-yil ma’lumotlariga ko‘ra, 
Oʻzbekiston eksportining asosiy qismini energiya mahsulotlari (26.8%), sanoat tovarlari (21.7%) va 
oziq-ovqat bo‘lmagan xomashyolar (19.3%) tashkil etmoqda. Biroq, xizmatlar (13.1%) va yuqori qiy-
matli qayta ishlangan mahsulotlar ulushi pastligicha qolmoqda.

Bugungi kunda eksportda tabiiy resurslarga (gaz, neft, paxta tolasi) haddan tashqari tayanilgan-
lik kuzatilmoqda. Bunday bog‘liqlik jahon bozoridagi narxlar tebranishi tufayli eksportdan tushadigan 
daromadni beqarorlashtiradi. Shuning uchun imkoni boricha oziq-ovqat va kimyo sanoati mahsulot-
larini eksport qilish bo‘yicha yangi ishlab chiqaruvchilarni qo‘llab-quvvatlash, tabiiy resurslarni tayyor 
mahsulotga aylantirishni kengaytirish zarur.

Jahon miqyosida xizmatlar, ayniqsa IT xizmatlari va BPO (Business Process Outsourcing) soha-
lari tez sur’atlarda rivojlanmoqda. O‘zbekiston uchun bu yo‘nalishda quyidagilarni amalga oshirish 
muhim:
•	 T xizmatlarini eksport qilish uchun soliq imtiyozlarini kuchaytirish;
•	 IT parklar va texnoparklar sonini oshirish;
•	 ingliz tilini chuqurlashtirilgan o‘qitish orqali kadrlarga eksportga yo‘naltirilgan malaka berish;
•	  turizmni “xizmatlar eksporti” sifatida ilgari surish.

Bugungi kunda O‘zbekiston eksportining katta qismi MDH davlatlari va Xitoy bilan bog‘liq. 
Shu bilan birga, eksport geografiyasini kengaytirish orqali risklarni kamaytirish mumkin, Janubiy 
Osiyo (Hindiston, Pokiston), Yaqin Sharq (BAA, Saudiya Arabistoni) va Afrika davlatlari bilan erkin 
savdo muzokaralarini faollashtirish kerak, eksportchilarni xalqaro ko‘rgazmalarga jalb qilish va B2B 
uchrashuvlar tashkil etish, O‘zbekistonning eksport imkoniyatlarini targ‘ib qiluvchi yagona digital plat-
formani yaratish zarur.

Eksport faoliyati zamonaviy talablarga mos keluvchi rivojlangan mamlakatlardagi holatni tahlil 
qilsak quydagi ma’lumotlarga duch kelamiz.

Janubiy Koreya kichik, ammo texnologik mahsulotlar ishlab chiqarishga ixtisoslashgan davlat 
sifatida o‘zining eksport modelini shakllantirdi. Hukumat o‘z vaqtida “chaebol”lar - yirik sanoat kon-
glomeratlariga uzoq muddatli kreditlar va imtiyozlar bergan. Shu orqali “Samsung”, “LG” kabi kom-
paniyalar global eksportchilar darajasiga yetkazilgan. Janubiy Koreya eksportining 70% dan ortig‘i 
yuqori qo‘shilgan qiymatga ega mahsulotlardan iborat.

Germaniyaning eksport salohiyati „sifatli ishlab chiqarish“ tamoyiliga asoslanadi. Mamlakat 
asosan sanoat uskunalari, avtomobilsozlik va kimyo mahsulotlarini eksport qiladi. “Mittelstand” deb 
nomlanuvchi o‘rta biznes vakillari eksportda muhim rol o‘ynaydi. Bu esa innovatsion yondashuv va 
sifatli kadrlar tayyorlash tizimi bilan bog‘liq.

Hindiston xizmatlar eksporti, xususan IT va BPO (Business Process Outsourcing) sohasida 
dunyo bozorida yetakchilardan biri bo‘lib qoldi. Infosys, TCS kabi kompaniyalar raqamli xizmatlar 
orqali AQSH va Yevropa bozorlariga yetib bordi. Hindistonda bu jarayon ingliz tilini yaxshi biladigan 
arzon mehnat kuchi va hukumat tomonidan yaratilgan IT klasterlar orqali boshqarildi.

Janubiy-Sharqiy Osiyo davlatlarida eksport faoliyatini qo‘llab-quvvatlashda “erkin iqtisodiy zon-
alar” katta rol o‘ynadi. Singapurda xalqaro logistika, xizmatlar eksporti va moliyaviy markazlar rivoj
langan bo‘lsa, Malayziyada texnologik parklarda joylashgan kompaniyalar eksportdan daromad 
oluvchi mexanizm sifatida ishlamoqda.

2024-yil ma’lumotlariga ko‘ra, O‘zbekiston eksportining asosiy qismini quyidagi mahsulotlar tash-
kil etmoqda:
•	 Energetika va yoqilg‘i resurslari - 26.8%
•	 Sanoat tovarlari (qurilish materiallari, kimyo mahsulotlari) - 21.7%
•	 Qishloq xo‘jaligi va oziq-ovqat xomashyosi - 19.3%
•	 Xizmatlar - 13.1%
•	 Tayyor oziq-ovqat mahsulotlari -10.4%
•	 Mashina va uskunalar - 4.6%
•	 Bu ko‘rsatkichlar eksportda xomashyo ulushi yuqoriligini, tayyor mahsulotlar ulushi esa pastligi-

cha qolayotganini ko‘rsatadi. 

O‘zbekistonda eksport faoliyatini takomillashtirishda birinchi navbatda eksportni tashkiliy moli-
yaviy jihatlarini zamonaviy meyorlarga moslashtirish, kichik biznes sub’yektlarini eksport faoliyatiga 
keng jalb qilish bilan bog‘liq chora-tadbirlar ishlab chiqlishi kerak. Shuningdek tashqi investisiyalarni 
O‘zbekistondagi lokomativ sohalarga yo‘naltirish zarur.
X U L O S A  V A  T A K L I F L A R

O‘zbekistonda eksport faoliyatini takomillashtirish uchun quydagi muammolarni bartaraf etish 
zarur:
•	 mahsulotlar va xizmatlarni sifatini xalqaro standartlarga moslashtirish bilaan bog‘liq chora-tad-

birlarni ishlab chiqish;
•	  logistika va transport infratuzilmasini yetarli darajada zamonaviylashtirish;
•	 eksport faoliyatidagi bojxona va huquqiy rasmiylashtirish tartiblarini yanada soddalashtirish;
•	  eksport faoliyatini moliyaviy qo‘llab-quvvatlashni kengaytirish. Xususan “O‘zeksimbank” va Milliy 

eksport kredit agentligini tashkil etish hamda qisqa muddatli imtiyozli eksport kreditlarini joriy 
etish;

•	  eksport qiluvchi kichik tadbirkorlik sub’yektlariga marketing va tashqi bozorlar haqidagi ma’lu-
motlarni beruvchi markazlar faoliyatini kengaytirish.
Eksport faoliyati mamlakat iqtisodiyotining rivojlanishida muhim rol o‘ynaydi. Ushbu faoliyatni 

samarali tashkil etish uchun bozor tahlili, mahsulot sifatini oshirish, logistika va transport tizimini 
rivojlantirish, huquqiy va bojxona masalalarini hal qilish kabi chora-tadbirlar amalga oshirilishi zarur. 
O‘zbekistonda eksport faoliyatini rivojlantirish uchun davlat tomonidan qator choralar ko‘rilmoqda, 
ammo hali ham bir qator muammolar mavjud. Ularni bartaraf etish orqali mamlakatning eksport salo-
hiyatini yanada oshirish mumkin.

